
Anjel Lertxundi 

Porrota 

Ikasturtearen hasiera. Eskolaren funtzioari buruzko hausnarketak. Edukazioaren eta irakaskuntzaren arteko bereizketak. Arazo berriak eta bizio zaharrak. Eta ikasturte hasierako eszenografiaren hondoan, betiko laino ilun mehatxuzkoa: porrotarena. 

Haize latz neoliberalek erremediorik gabe kaltetu dute eskolaren sistema: garapen ekonomiko beharrezkoa giza formazioaren argitan eta bidetik bilatu ordez, oreka galdu dugu arrakasta ekonomiko soilaren mesedetan, eta mespretxuz hartzen dugu l´argent va de lui même erlatibizatuko lukeen oro. Baloreak berak ere -gizarteak inplizituki edo agerian onartzen dituen arau etikoak- susmagarri bihurtzeraino. Susmagarriak eta enbarazuzkoak, garaipena eragozten dutenak. Baina hori guztia eskolan horrela gerta dadin, gizartean gertatu da lehendabizi. 

Horra panorama. Eta hor segituko dugu beti bezala betikoan: irakasleei eskatzen irakasleek eman ezin dutena. 

